
Os cemiterios de Lerez:
dos primeiros enterramento ao
Cementerio Parroquial Popular

Xaime Iglesias Gonzdlez

A observacion e andlise das necré-
poles constitle unha atractiva actividade.
Por un lado, significa o encontro directo
COs Nosos antepasados Mais ou Menos
afastados €, por outro, supén a posibili-
dade de obter datos de interese, xa que a
morte ilumina a vida', de tal xeito que os
elementos funerarios, ademais de reve-
larnos crenzas relativas ao mdis ald, poden
reflectir o papel do defunto na sociedade
e mesmo certas notas do conxunto
social ao que pertencfa. Asf pois, os cemi-
terios vefien ser espazos simbdlicos nos
que podemos ler o significado da vida e
a slia ausencia, certas dindmicas sociais e
as stas contradiciéns, asi como aspectos
relacionados coa arquitectura e a escul-
tura e a sta simboloxa.

Resulta especialmente dificil deter-
minar cando a especie humana comezou
a ser consciente da morte como suceso
inevitable e irreversible, a preocuparse
polos mortos e por darlles un final deli-
berado, sexa este inhumacion, crema-
cién, canibalismo, abandono ou calquera
outra forma consciente. Se cadra, ainda
se nos fai mais complexo precisar con
seguridade en que momento prehisto-
rico estas soluciéns de tratar os mortos
estaban realizadas como sinal de lem-
branza e amor aos seus finados ou se,
ademais, aqueles antepasados crian na
existencia doutra vida despois da morte.

Os mdis primitivos “lerezans”, aos
que situamos no periodo neolitico,
enterraban os mMortos en mMamoas,
sepulcros colectivos formados por un

1 O poeta e ensaista mexicano Octavio Paz (1914-
1998), premio Cervantes (1981) e Nobel de lite-
ratura (1990), na stia obra Laberinto de la soledad
(Catedra, Madrid. 2004) apunta que nuestra muerte
ilumnia nuestra vida no senso de dime como mueres
y te diré quien eres.

dolmen? cuberto por un monticulo de
terra circular ou oval. Asi o suxiren as
mamoas existentes no lugar das Chans?
que, ainda que estan sen estudar, pen-
samos que nelas -como ocorre noutros
casos semellantes- fan acumulando os
caddveres ao longo de séculos, acompa-
fiados dos respectivos enxovais funera-
rios (colares, amuletos, cerdmicas, Utiles
varios e incluso alimentos) que nos dan
pé a pensar que estes devanceiros neoli-
ticos xa debfan ter certa crenza no alén.

Referencias bibliograficas® indican
a existencia no monte Castelo dun
petrdglifo,  manifestacion
peculiar da Idade do Bronce, que
apuntarfa que nesa época continuarfa
vivindo certa poboacién no territorio
que hoxe chamamos Lérez. Mais, ata
o dia de hoxe, non atopamos entre
nds cistas, enterramentos individuais
propios dese periodo, que reflectiran
determinados cambios sociais.

cultural

A existencia dun castro®, tamén
no monte Castelo, hoxe deteriorado
e cuberto pola maleza, fainos supofier
que os castrexos “lerezans” incinerarfan
os cadaveres e, se cadra, inhumarian as

2 Undolmen (tamén chamado anta) vén ser un mo-
numento funerario colectivo, formado por unha
serie de grandes pedras (de ai que fan parte dos
denominados monumentos megalticos) chantadas
na terra dispostas en circulo ou évalo, sobre as que
se coloca unha ou varias laxes a xeito de tampa.

3 Tamén algiins microtopdnimos, como Antas e Pé
da Ucha, aluden a existencia dese tipo de enterra-
mentos noutros puntos lerezans.

4 Entre outras referencias citamos: “Materiales para la
Carta Arqueoldgica de la Provincia de Pontevedra”
(Filgueira Valverde, J., Garcia Alén, A.) Publicaciones
del Museo de Pontevedra, 1956. “Grabados rupes-
tres de la provincia de Pontevedra” (Carcia Alén, A,
Pefia Santos, A.) 1980. Fundacion Barrié de la Maza.

5 Os castros eran recintos fortificados situados, polo
xeral, en lugares altos ou de facil defensa. No seu
interior estaban as vivendas e certas construcions
anexas. A cultura dos castros, cultura castrexa, des-
envolvese na ldade do Ferro, ainda que se mantivo
ata ben entrada a época romana.

cinzas, como se cre gue acontecia nou-
tros castros daguela época®. En tempos
prehistoricos, a incineracion foi un ritual
funerario moi difundido por amplas
zonas europeas e a sUa practica conti-
nuarfa na época romana convivindo ao
lado doutras formas de enterramento,
para desaparecer progresivamente polo
retorno & inhumacion, agora promovida
pola expansién do cristianismo que ve
incompatible o dogma da resurrecciéon
dos corpos coa desaparicién destes tras
a stia reducion a cinzas.

Os romanos enterraban os seus
mortos féra das urbes, porque pen-
saban que o mundo dos mortos debfa
estar separado do dos vivos, deste xeito,
era frecuente que os enterramentos se
realizasen nas marxes dos camifios e
nalglins campos préximos a eles. Malia
que en Lérez contamos con vestixios de
orixe romana’ que certifican a presenza
da sla cultura entre nds, non se ten
localizado ninglin enterramento desa
época (séc. |-V), pero o méis probable é
que durante ela se prorrogasen os ritos
castrexos e se fose aceptando pouco e
pouco o cerimonial romano.

Ao longo do medievo, a devocion
cristian, como xa adiantamos, decantase
claramente pola inhumacién e trata de
achegar progresivamente os enterra-
mentos aos templosg, a0 seu interior e

6 Como rito funerario da época castrexa, tamén
existe a hipdtese que apunta o abandono dos cada-
veres e a slia exposicion para que animais preeiros
os descarnasen; dese xeito, facilitarfan o ascenso da
alma ao mdis ala.

7 Sinaladamente a calzada situada no lugar da Ganda-
ra, hoxe soterrada.

8  Considerabase que a proximidade a lugares sacros
(ermidas, capelas, igrexas, etc, coas suas reliquias,
imaxes sagradas e ritos) protexian os defuntos e
outorgdbanlles beneficios espirituais facilitindolles o
camifio da salvacion.

ao adro, ainda que aquel estaba reser-
vado preferentemente a dignidades
eclesidsticas e a fieis sobranceiros’, xa
que a inhumacién nas igrexas estaba
considerada un privilexio social. Deste
xeito, os templos, e en moitos casos
tamén os seus arredores, enchéronse de
enterramentos que eran aproveitados
polo clero como elemento didactico na
modulacién da conciencia dos fieis.

Malia a promulgacién de ordes
reais (que logo veremos) decretando
a slUa prohibicién, esta practica tivo
un longo percorrido e, en moitos
lugares de Galicia, ainda se poden ver
hoxe igrexas parroquiais rodeadas de
tumbas e xente camifiando con natu-
ralidade sobre as sUas lousas. Noutras
parroquias podemos atopar o campo-
santo'® situado a cardn da igrexa.

En Lérez existe igrexa, cando
menos, dende tempos medievais''. Foi
igrexa abacial e parroquial, pois lerezés
e lerezans acudian a ela aos oficios
sacros (misas, funerais, rosarios, etc).
No seu interior inhumaronse cadaveres,
reservandose a capela de san Bieito
para o enterramento dos monxes
do mosteiro. Neste senso apunta o
Libro de estados de Santo Domingo de
Silos. Estado de San Salvador de Lérez.
Afio 1785, onde consta que nese ano
botouse o lousado de pedra ao chan da
capela de san Bieito e prepararonse nel

9 En certos templos pddense ver capelas e luxosos
sartegos de persoas social e economicamente
poderosas. Baixo as lousas do piso, estarfan ente-
rramentos doutras familias, canto mais ricas, mais
préximas ao altar maior. En moitos casos, os médis
pobres que non podian pagar xacian en enterra-
mentos exteriores.

10 Parece ser que noutro tempo, en moitos destes
espazos sagrados, os Vivos reunfanse, despois dos
santos oficios, para falar dos seus problemas en
convivencia cos mortos. Nalgliins casos tamén se
realizaban multitude de actividades profanas: elec-
ciodns, xustiza, teatro, xogos de adultos e crianzas,
mercados, etc.

11 Aactual igrexa de Lérez data do século XVIII. Edifi-
couse para substituir unha anterior de estilo romd-
nico (s. XI-Xll). E moi probable que, incluso antes
desta Ultima, existise outra, pois cando a comezos
do século X, o rei galego Ordofio Il doa a Guntado,
primeiro abade do mosteiro lerezan, un couto e
certos obxectos sagrados, xa existia unha comuni-
dade de monxes que habfan ter un lugar para rezar,
unha igrexa probablemente de estilo prerromanico.

sepulturas para enterro dos monxes'?.
Tamén puido haber enterramentos no
claustro como acontecfa noutros mos-
teiros e catedrais.

Non existen vestixios que nos indi-
quen que na contorna mais inmediata
da igrexa lerezd houbese nalgiin tempo
pasado enterramentos, pero puido
habelos. O que si se pode afirmar é
que, preto dela, no recanto situado ao
sueste do adro existiu un cemiterio
que durante un tempo foi cofiecido
como o cemiterio vello.

O cemiterio vello

Ainda que ¢ probable que tefia
antecedentes medievais, a carencia de
documentos impidenos cofiecer con
precision cando comezou a funcionar
este vello camposanto. O seu empra-
zamento, nun espazo residual do adro
€, 20 mesmo tempo, non afastado da
igrexa, tampouco non nos dd pistas
sobre a sUa orixe, pois tanto pode
indicarnos que foi creado para reco-
ller enterramentos non admitidos no
interior da igrexa, como para substitufr

12 En Opus monasticorum. Xunta de Galicia. 2005, pax.
452. Efectivamente, hai constancia de tumbas que
albergan os corpos dos padres Beda e Sudrez, entre
outros.

@
posibles tumbas que antano estiveran
mesmo 4 beira dela. Do que si temos
noticia é que estivo activo ata 1930, ano
no que foi clausurado definitivamente
e trasladados os restos mortuorios ao
lugar da Lomba, previa construcion do
cemiterio novo, tal como nolo conta
laconicamente o xornal pontevedrés
Progreso™:

Anteayer [03-05-1930] se trasladaron
al nuevo cementerio de la parroquia
de Lérez los resto sepultados en el
antiguo, al lado de la iglesia. Al acto se
dié solemnidad.

Por outra referencia de prensa
sabemos que este vello cemiterio
se amosaba modesto e non ofrecia
expectativas de futuro. O pintor e
escritor, Prudencio Canitrot Marifio
(Pontevedra, 1883 - Madrid, 1913),
interesado en pofier en valor o rural
galego, publica en 1910, un artigo
dedicado ao mosteiro de Lérez no que
nos dd unha visién do vello e daquela
Unico cemiterio lerezan:

Para ascender al monasterio [de
Lérez] hay una amplia y empinada
escalera de piedra. Un alto muro a la

13 Progreso, 05-05-1930.

Cemiterio vello, d dereita da imaxe. (Foto Zagala)

®
derecha lleno de hiedra y manchado
de liquen, cerca el cementerio -un

cementerio de aldea- con humildes
nichos y pobres cruces.’

Malia a sUa cativeza, o seu con-
trol foi pretendido polo concello de
Pontevedra e pola Igrexa, que sempre
tivo ambicién por conducir a vida e a
morte dos crentes, ainda que, como
logo veremos, a propiedade era da
vecifianza. En 1888, diante da solici-
tude que o cura de Lérez presenta
no concello, reclamando as chaves
do cemiterio e esixindo que non se
realizase ningunha construcion nel
sen a sUa autorizacién, hai un cruce
de cartas entre concello e arcebis-
pado de Santiago nas que concordan
que o crego tefia as chaves que soli-
cita, mais non na segunda peticion.
Descofiecemos o final desta con-
troversia, pero anos mais tarde val
ser o concello quen pretenda o seu
control. Na sesién da corporacién
municipal do 21 de agosto de 1906,
o concelleiro Garcia Temes propuxo
que “.en lo sucesivo sea la Comision de
cementerios la que tenga a su cuidado
el régimen de todos los del Municipio
y que las llaves queden en poder de la
Alcaldia.” Tras unha longa deliberacion,
na que se deixa translucir un mobil
econdmico, aprobase a proposta do
alcalde accidental, sefior Ferreirds, na
que considera

como indudable la atribucién exclusiva
del Municipio de entender en la
direccion y régimen de los cementerios;
como consecuencia de tener sus llaves
y que debe ser la Comisién de cemen-
terios la que en representacion de él
los cuide..”.
Diante deste intento de con-
trol, se cadra tamén de apropiacion,
dos cemiterios rurais, vecifios das
parroquias de Alba, Lérez, Marcén

14 Gdlicia, revista semanal ilustrada. A Habana, 07-05-
1910.

15 Acta da sesién municipal ordinaria do 21-08-1906.

e Mourente interpofien perante o
gobernador recurso de alzada contra
ese acordo municipal. Argumentan
que os cemiterios son da sua pro-
piedade por seren construidos con
achegas vecifiais e estaren adminis-
trados por cadansia xunta elixida
polos respectivos vecifios.

Ainda que o concello alega que os
cemiterios referidos foron construidos
con axudas municipais e que no caso
concreto de Lérez vifia sufragando as
reparaciéns e concedendo autoriza-
cién para sepulturas e construciéon de
nichos, o gobernador anula o acordo
municipal en consonancia co informe
emitido pola Comisién Provincial que
nos seus considerandos recofiece que
foron feitos polos vecifios e que son
estes os que os vefien rexendo:

La Comisién acuerda informar al Sr.
Gobernador en el sentido de que
procede anular el acuerdo que es
objeto de recurso, mientras altera el
estado posesorio en que estdn los
vecinos de las parroquias de Marcén,
Mourente, Lérez y Alba, para admi-
nistrar los cementerios de las aludidas
parroquias...”.

16  Permanente, C, & Xeral, D.d. P S. (1907). Acta de
sesion ordinaria da Comisién Permanente da De-
putacion Provincial do 29-01-1907.

Tumba do padre Beda Pérez na capela de san Bieito.

Cando o concello cofiece esta
providencia acorda buscar aseso-
ramento xuridico de letrados'® os
cales emiten un informe que se avalia
na sesion do sete de maio de 1907"
sen que conste en acta o seu contido,
ainda que si se acorda aboar os hono-
rarios aos autores. Da a sensacion de
que a corporacién queria esquecer o
conto, se cadra porque o informe non
lle era favorable. De feito nas actas das
sesions municipais de anos posteriores
non aparece ningunha referencia xudi-
cial a respecto do cemiterio de Lérez
tampouco se conceden parcelas para
enterramentos nin  permisos para
construir nichos, agds a un vecifio
para construir un no ano 1908, que
foi motivo da protesta do arcebispado
de Santiago que veremos a continua-
cién. A ausencia do concello nestes
aspectos da para pensar que a xunta
vecifial administraba o cemiterio e
resolvia os asuntos con certa eficacia
e que o concello recofiecialle de facto
a propiedade e autoridade sobre o
vello camposanto.

17 Na sesion municipal de 05-02-1907 dase a cofiecer
a devandita providencia de 30-01-1907 do Gober-
nador.

18 Na mesma sesion citada anteriormente, encdrgase-
lle tal cometido aos avogados Cividanes e Garrido,
pero diante da renuncia do primeiro (por incom-
patibilidades) serd substituido por Casto Sampedro
(Sesion de 16-04-1907).

19 Acta da sesion municipal ordinaria do 07-05-1907.

20 Revista da Asociacion Socio-Qultural Qedofeita

Acta (parcial) da sesién municipal ordinaria do 03-

Malia o dito, sorprende a enerxia
con que a corporacidn municipal
pontevedresa replica ao arcebispado
de Santiago que xulgamos interesado
no control, e talvez na propiedade, do
noso cemiterio por parte da Igrexa.
O cardeal arcebispo de Santiago envia
ao Concello unha resolucién datada
o tres de marzo de 1908, na que lle
pide ao organismo municipal “.que
en lo sucesivo se abstenga de intervenir
en ese cementerio [de Lérez] mientras
no justifique pertenecerle la propiedad

Revista da Asociacion Socio-Qultural Qedofeita

12-1918.

del mismo.”® A resposta de Concello
plasmase na acta da sesion do 10-03-
1908 do seguinte xeito:

La Corporacién que en ningtn caso
negaria d la Iglesia y a sus repre-
sentantes la intervencion y ayuda
necesaria para que en dichos lugares
disponga lo que juzgue conveniente
para el sostenimiento del Culto y la
intangibilidad de sus doctrinas, pero
que juzga de su exclusiva incumbencia

20 Acta da sesién ordinaria da corporacion de 10-03-
1908.

@
el cuidado de los intereses materiales,
alguno de extraordinaria importancia
como es el de la higiene, acorddé mani-
festar al Sr. Arzobispo muy respetuosa-
mente que es la autoridad eclesidstica
la que debe abstenerse de intervenir
en lo que d la construccién de pan-
teones se refiere y que si hay conducta
incalificable [..] no es ciertamente la
del Ayuntamiento que obré dentro del
circulo de sus atribuciones.’’

Nesta resposta, da que non cofie-
cemos réplica por parte do arcebispado,
o concello, malia a sta firmeza, non se
atrible a propiedade da necrépole
lerezd, pois como se pode ver, s fai
referencia a que son da stia incumbencia
certos asuntos como a hixiene publica.

Se lle facemos caso 4 prensa da
época, este cativo cemiterio comezou
a dar mostras de debilidade a partir de
1896, ano no que o xornal La Opinién?
nunha nota de elaboracién propia
dirfxese ao gobernador de Pontevedra
para que resolva o estado ruinoso dun
dos muros que o sostefien.

Con la conviccién de que podemos
evitar desgracias lamentables,
denunciamos al Sr. Gobernador de

la provincia como ruinoso todo el
lienzo de pared del cementerio de la
inmediata parroquia de Lérez que lo
cierra [e contén as terras] por la parte
correspondiente a las escaleras que
dan acceso a la iglesia parroquidl. [..]
Parécenos que la ruina es inminente
y si cualquier dia hay un desplome

y quedan sepultados debgjo de los
escombros algunos seres humanos,
alzaremos muy alto la voz para exigir
responsabilidades.

Esta deficiencia debeu ser resolta
e o cemiterio seguin realizando a sta
funcién con maior ou menor eficacia

21
22

Ver nota anterior.

La Opinién. Diario de Pontevedra, 21-08-1896. Este
mesmo xornal volverd a facer fincapé no estado
ruinoso do referido muro o 19-09-1896.

xa que, dez anos madis tarde, auto-
rizase polo concello a construcién
dun nicho*” a Ramén Garcia Dios e
Manuel Ferndndez Paz solicita permiso

para edificar outro.?* En 1908 ainda se
anuncia a venda dun panteén.”

Pero as stas limitaciéns, que difi-
cultaban cumprir coas necesidades
funerarias da parroquia, debian ser
ben visibles, pois o concelleiro de
Lérez Sr. Gonzdlez Pérez [Manuel],
na sesion municipal do 25-06-1910,
solicita a construcién dun novo cemi-
terio®, peticion que de momento non
tivo eco. O concello vai realizando
nel certos arranxos para mantelo
funcional, como o levado a cabo en
1914, cuxas contas foron aprobadas a
finais do ano.?’ Pero, curiosamente ese
mesmo ano, o concelleiro D. Francisco
Paz volve sobre a idea do seu com-
pafieiro de corporacién, o amentado
sefior Gonzdlez, e presenta unha nova
mocién na sesidon municipal do 27 de
outubro propofiendo

que se consigne en el préximo presu-
puesto [de 1915] cantidad suficiente
para la construccién de un nuevo
cementerio en Lérez: acorddndose dar
cuenta de ella a la Junta municipal
acompariando los antecedentes, si los
hubiere, relativos al asunto y un cdlculo
aproximado que haga el Director de
Obras municipales de lo que puede
importar la obra.”

Todo indica que, efectivamente,
nos orzamentos dese ano se incluiu a
cantidade 6.000 pesetas para o novo
cemiterio, pero velaqui, que os tales

23 El Diario de Pontevedra, 07-08-1906.

24 El Diario de Pontevedra, 10-06-1906. Esta solicitude
serd autorizada na sesién municipal do 17-07-1906.

25 El Diario de Pontevedra, 03-10-1908.

26 Acta da sesion municipal ordinaria do 25-06-1910.
Tamén se pode ver en Progreso, 26-06-1910 e EI
Diario de Pontevedra, 27-06-1910.

27 Acta da sesion municipal do 08-12-1914. Tamén
se pode ver en La Correspondencia Gallega, 09-12-
1914.

28 Acta da sesidon municipal ordinaria do 27-10-1914.
Tamén se pode ver en La Correspondencia Gallega,
28-10-1914 e Progreso da mesma data.

orzamentos foron anulados polo
gobernador civil, circunstancia que
serviu de desculpa ao concello para
non iniciar as obras do novo cam-
posanto, ainda que outras partidas
orzamentadas deberon levarse a cabo.
Diante desta adversidade e dada a
situacion calamitosa do cemiterio, van
ser os vecifios 0s que tomen a iniciativa
dirixindo unha instancia ao alcalde a

finais do ano seguinte para solicitar que

se incluya en el proyecto de presu-
puestos de mil novecientos dieciséis

la partida de seis mil pesetas para
construccién de un nuevo cementerio
en aquella parroquia; cuya partida ya
figuraba en el confeccionado para mil
novecientos quince que fue anulado
por el Sr. Gobernador Civil no pudiendo
por esta causa llevarse a cabo la
gjecucién de la obra.”’

Sometida a solicitude vecifial a
votacion, foi aprobada por once votos
favorables fronte e un en contra, pero
O proxecto orzamentario xa estaba
redactado. Se cadra por esa razén, o
acordo municipal non tivo efectividade

29 Acta da sesion de 30-11-1915. Tamén en Progre-
so, 01-12-1915. Segundo El Diario de Pontevedra,
18-12-1915, tamén se incorporaron axudas para
outros cemiterios: 5.000 pesetas para o de Tomeza,
10000 para ampliar o da capital, 250 para o de
Lourizan, 380 para o de Bora, asf como 6.000 para
ampliacién do mercado cuberto.

Titulo de propiedade que recibia cada participante.

ningunha durante ese ano nin no
seguinte, pois o propio gobernador
civil a finais de 1916, diante do deplo-
rable estado deste vello cemiterio,
ordena ao inspector provincial de sani-
dade que visite o cemiterio lerezan e
lle informe do estado sanitario en que
se encontra.®® O xornal independente
Progreso?!, a continuacion da noticia,
apunta algunhas das deficiencias coas
que se vai atopar o inspector.

Desde luego podemos anticipar algo
sobre el particular, por cuanto persona
que nos merece absoluta confianza,
nos dice que se da el caso, ante lo
reducido del terreno que aquel ocupa,
de que se quebranta la Ley de Sanidad
haciendo uso de sepulturas sin que
hayan transcurrido los cinco afios,
encontrdndose el cuerpo casi entero.
Hay, ademds, nichos que por sus
malas condiciones despiden emana-
ciones que hacen imposible el trdnsito
por aquellos contornos.

Non tardou moito o inspector
de sanidade en realizar o encargo do
gobernador; pois uns dias mais tarde,
o Diario de Galicia* de Santiago
informa que, efectivamente, xa fixera

30 El Diario de Pontevedra, 15-11-1916.
31 Progreso, 15-11-1916.
32 Diario de Galicia, 18-11-1916.

a visita ordenada, ainda que non
dd ningun dato sobre o contido do
referido informe. A situacién do vello
camposanto empeora e non se ven
compromisos firmes de construir un
novo, de ai que nunha sesién do mes
de outubro presidida polo tenente
de alcalde Paz Cochdn, despois de
informar da situacién da pandemia de
gripe que naquel momento afectaba 4
poboacién pontevedresa,

Da cuenta de que en el Cementerio
de Lérez no hay sitio donde enterrar
los caddveres, y que autorice a la
Comisién de Distrito para que solu-
cione el conflicto.[..] EI Sr. Paz Vidal
dice que [..] lo del cementerio de Lérez
se di6 el caso que para dar sepultura
a un caddver hay que sacar otro
reciente procediendo a la cremacién
siendo urgentisimo tomar medidas en
este asunto pidiendo a la Diputacién lo
subvencione. Los sefiores Gay y Sudrez
opinan que debe considerarse con
urgencia la construccién de un nuevo
cementerio y asi se acuerda autori-
zando a la Comision de Alba.”

O novo camposanto:
o Cementerio Parroquial
Popular de Lérez

A preocupacién polo lo vello cemi-
terio segue presente tanto no concello
como na vecifianza da parroquia, froito
da cal serfa o comezo de adquisicion
de terreos por parte desta Ultima. Asf
que a corporacion, diante dunha carta
do cura, acordou facultar & comision
do distrito de Alba para resolver o
problema de xeito temporal:

También manifesté la presidencia que
se hacia necesario cerrar provisional-
mente una parte del terreno elegido
para [o novo] cementerio de Lérez por
la Junta de Sanidad pues segin una
carta del sefior cura de la parroquia,

33 Progreso, 15-10-1918. Igualmente da a noticia El
Diario de Pontevedra, 14-10-1918. Tamén se pode
consultar a acta da sesién municipal ordinaria do
13-10-1918.

que se leyd, ya no existe en el actual
donde hacer una sepultura mds, que la
parte del terreno en cuestion estd con-
venido en el precio de ochenta pesetas
la conca [..] y la otra si los duefios no
se aviniesen con este precio habrd que
entablar expropiacién forzosa>*

Esta solucién provisoria non satisfai
os vecifios que, ainda que a aceptan,
son conscientes de que acordos e pro-
mesas municipais tampouco non dan
os froitos desexados e seguen sen verse
avances tanxibles dun novo cemiterio.
Daquela, volven tomar a iniciativa e
acordan facerse cargo directamente de
levar a bo fin tal cometido. Asf o trans-
miten nunha carta asinada polo crego
don Leandro del Rio da que se d4 conta
na sesion municipal do 03-12-1918, da
que destacamos o seguinte paragrafo:

Mas los vecinos de Lérez, en niimero
considerable, hicieron saber al que dice

34 Acta da sesion municipal ordinaria do 09-11-1918.

Portada do cemiterio.

[ao cura de Lérez] que se creian con
fuerzas suficientes para llevar a feliz
término tal empresa y al efecto fueron
convocados a una reunién, que tuvo
lugar el veinticinco de los corrientes,
en la que se acordd relevar al Excmo.
Ayuntamiento de tan onerosa carga,
tomdndola ellos, aprontando en el
acto el dinero necesario para comprar
los terrenos y comenzar las obras.®

No comunicado do cura, ademais,
formulanse ao concello dous rogos en
nome dos vecifios: que se lles faciliten
os planos levantados polo arquitecto
municipal para asf construir o novo
cemiterio de acordo con eles; e que
se lle conceda unha axuda econdmica
ainda que sexa pequena.

A férmula de construcion e admi-
nistracién de cemiterios por parte
dos vecifios non é nova nin exclusiva
de Lérez. Xa a vimos anteriormente

35 Acta da sesién municipal ordinaria do 03-12-1918.
Tamén pode verse en Progreso, 04-12-1918.

ao falarmos do recofiecemento como
cemiterios vecifiais dos de Alba, Marcén,
Mourente e o antigo de Lérez®
e puido existir noutras localidades. De
calquera xeito, a vecifianza lerezd, coa
solucidn antes apuntada, estaba a qui-
tarlle a cobra da silveira ao concello
e, independentemente de que este
continuase colaborando en aspectos
técnicos, burocridticos e mesmo se
achegase algunha axuda econdmica,
o financiamento xeral por conta
dos vecifios significaba un alivio para
as arcas municipais. Tamén se pode
entender un desafogo para as obrigas
da igrexa lerezd, pois en moitos casos
as igrexas parroquiais contribufan
economicamente 4 construcién de
novos cemiterios.

Por outra banda, cdmpre salientar
que, cando D. Leandro presenta o
devandito oficio e realiza outras xestions
relativas ao novo cemiterio, non actia
por iniciativa persoal nin en represen-
tacion da lgrexa, senén que, tal como
se deixa ver na anterior referencia e
noutras informaciéns que manexamos,
faino como portavoz dos vecifios que
se reuniran ao ver que pasaban os
anos e tiflan que seguir a utilizar un
camposanto obsoleto. Desas reuniéns
vecifiais sairfa a Junta Constructora del
Cementerio® da que o crego foi o seu
presidente. Esta “junta” vecifial pro-
moverfa a construcién e administraria
o0 que serfa denominado Cementerio
Parroquial Popular de Lérez, 4 marxe de
organismos civis e eclesiastico, ainda
que, como teremos ocasidon de com-
probar, seguiron a estar presentes, os
primeiros no relativo a trdmites admi-
nistrativos e incluso nalgunhas achegas
econdmicas e o segundo no relativo ao
culto e cerimonias funebres .

36 Ver os paragrafos a que fai alusion a notas 16.

37 Non fomos quen de atopar ningunha referencia
escrita que nos concretase que vecifios e vecifias
que formaban parte desta xunta, pero algunhas
persoas maiores de Lérez coas que contactamos
citan a José Filgueira Eiras, Manuel Portela Cobas,
Juan o Peligro, Abilleira o Mifiocas, José Cons o Ca-
rranco, todos eles homes de prestixio.

Non hai dubida que a construcién
do novo cemiterio lerezan foi unha
necesidade urxente dada a obsoles-
cencia do vello e a sta dificil, se cadra
imposible, ampliacién, pero a loca-
lizacién e formato tamén coinciden
con novas correntes funerarias que
arrincan de vello.

Ainda que no continente europeo,
as criticas aos enterramentos dentro
das igrexas, no seu contorno e nos
abarrotados cemiterios urbanos, apa-
recen a comezos da Idade Moderna,
vai ser no século XVIIl cando, en paises
como Austria, Francia e Inglaterra, se
alcen voces con mais forza e intensi-
dade, considerandoos lugares insalu-
bres e causantes de epidemias. A estas
razéns hixienistas pronto se uniron
outras referidas 4 estética dos templos
e ao respecto e decencia que se lles
debe, polo que non procede pertur-
balos cos enterramentos. Daquela, as
autoridades decretaron a prohibicion
desas précticas funerarias e sentaronse
as bases para situar os cemiterios en
lugares afastados de vilas e cidades, o
que, ademais, concordaba coa idea,

# = [T

daquela en auxe, de que os mortos non
debfan convivir cos vivos. Xurdiron, asf,
grandes cemiterios periurbanos como
Pere Lachaise (Parfs, 1804), Kensal Green
(Londres, 1833), Staglieno (Génova,
1851) ou Ohlsdorf (Hamburgo, 1877),
entre outros.

En Espafia, o rei Carlos lll decretou
a prohibicion de realizar enterra-
mentos dentro das igrexas en 1787%.
Ainda que nel se establecian certas
excepcions, tivo dificultades para se
aplicar por falta de financiamento e a
causa de reticencias sociais, asi como
da escasa colaboracién das autori-
dades eclesidsticas que consideraban
a disposicion real unha inxerencia nas
stias prerrogativas funerarias, pois non
s6 temfan a perda de certos ingresos,
sendén tamén a desaparicidon progre-
siva da crenza cristid no mais ald e,

38 A real orde establecia, entre outras, as seguintes
indicacions. No interior dos templo sé se poderfan
enterrar persoas de recofiecida virtude. Establecia
a necesidade de construir os cemiterios en lugares
ben ventilados e afastados das casas dos vecifios. O
financiamento estarfa a cargo do fondo da fabrica
da igrexa, pro rata entre os participes en décimos
e de fondos publicos. Tamén aconsellaba equilibrio
entre os gastos e o decoro que merecen estes re-
cintos.

Vista aérea do actual cemiterio.

Unha carreira

daquela, o declive do control dos fieis.
Foron necesarias outras ordes reais e
decretos para avanzar na construcion
de cemiterios afastados das poboa-
ciéns e, ainda asf, contaron en moitos
casos con multiples trabas para seren
cumpridos.

Con todo, o camifio estaba aberto
para que a saude corporal dos vivos
primase sobre o beneficio espiritual
das almas dos finados, de tal xeito que
o interese pola salubridade publica,
acompafiado de razdns estéticas e de
respecto aos templos, remataron por
eliminar os enterramentos dentro das
igrexas. En casos como o de Lérez,
suprimilos da slUa contorna e, en
xeral, por clausurar os existentes no
interior das vilas, para desprazalos a
recintos distantes de zonas poboadas,
como aconteceu, por exemplo, en

Mélaga co cemiterio de San Miguel
(1810), Madrid co de San Isidro (1811),
Pontevedra co de San Amaro (1879)
ou Murcia co chamado de Nuestro
Padre Jesus (1885).

O emprazamento do novo cemi-
terio lerezan situouse na Lomba,* no
lugar da Piolla, zona afastada de nucleos
habitados, ben ventilada e, segundo
informes periciais, con boa drenaxe,
condiciéns  exixidas pola normativa
vixente. Mais esa idoneidade no satisfixo
a todos, pois un grupo de vecifios e a
Sociedad de Agricultores dirixironse por
escrito ao concello, manifestando a sta

39 Na acta da sesién municipal ordinaria do 20-01-
1920, déixase ver que o lugar escollido inicialmente
polo Concello era O Cruceiro. Na acta de 25-11-
1919 dése a entender que a escolla da Lomba es-
taba apoiada polo gobernador civil e o inspector de
sanidade. De por parte, nés pensamos que tamén
era a opcién do cura de Lérez e dos vecifios que
formaban a que se chamarfa Junta Constructora
del Cementerio.

@
oposicién ao referido emprazamento.
Coidaban que A Lomba era un lugar
excéntrico, afastado da maior parte dos
puntos da parroquia, carente de camifio
de acceso o que encarecerfa a stia exe-
cucion® e, talvez guiados pola arraigada
tradicion galega que considera que para
honrar os mortos ¢ preciso estar preto
deles, propofien como situaciéns mais
axeitadas A Laxifia e O Pazo, zonas
mais céntricas e proximas 4 igrexa.”’

Na sesion municipal de 28 de
outubro de 1919, dase conta do refe-
rido escrito e acordase remitir todo lo
actuado a la superioridad®, é dicir ao
gobernador civil, quen desestima esa
peticiéon vecifial, de acordo coas con-
sideracions da Comisién Permanente
da Deputacion, das que salientamos
O seguinte:

Considerando que contra las afirma-
ciones de estos [vecifios] aparece com-
probado por los informes técnicos que
el lugar elegido denominado “Lomba”,
retine inmejorables condiciones,
situado fuera de poblado siendo la
calidad del subsuelo y naturaleza
silicea y permeable; [..] la Comisién
teniendo en cuenta las consideraciones
que constan en el razonado dictamen
del Negociado acordd informar a dicha
Autoridad gubernativa en el sentido

de que utilizando la facultad que le
concede el pdrrafo 3° de la citada
Real Orden®, se sirva desestimar las
reclamaciones formuladas, prestar su
aprobacion al expediente y proyecto
de que se ha hecho mérito y declarar

40 As alegacions contra o emprazamento do novo
cemiterio na Lomba e as preferencias dos vecifios
desconformes estdn sacadas das actas das sesiéns
municipais de 28-10-1919 e 20-01-1920.

41 A Laxifa é unha zona situada entre a Porta do Sol e
o Empalme de Lérez. Pensamos que O Pazo debe
aludir a terreos situados 4 esquerda da estrada cara
a Campo Lameiro, entre O Arco e A Fillagosa, que
popularmente se cofiecen como O Paso.

42 Progreso, 21-11-1919. Tamén na acta da sesién
municipal ordinaria do 28-10-1919.

43 Trétase da R O de 16-07-1888. No seu pardgrafo
terceiro di: Los proyectos de nueva construccion
de cementerios, cuyo coste no llegue a 15.000 pe-
setas se aprobaran por los Gobernadores de las
provincias, oyendo la Comisién permanente de la
Diputacion provincial.

®
de utilidad publica la obra a los
efectos de la expropiacién debiendo
celebrarse la subasta de las obras con

arreglo al pliego de condiciones que se
acomparia.**

Lamentamos non poder contar
co expediente completo do novo
cemiterio de Lérez que daquela abriu
o Concello de Pontevedra® que, sen
dubida, nos achegarfa informacién
exhaustiva, mais do devandito acordo
da Comisién Permanente Provincial
podemos obter alglns datos de inte-
rese. Polo que nel se di, deduicese que
o futuro cemiterio fa ser construido
cos requisitos legais exixidos no
momento, pois contaba con memoria,
plano e prego de condicidons confec-
cionados por un arquitecto®, asi como
cos informes favorables da Comisién
Permanente de la Junta Provincial de
Sanidad e dos médicos titulares.

O novo cemiterio terfa unha super-
ficie 4.284 m2 dos que 2.653 serfan para
sepulturas comuns, 414 para nichos e
101 para cemiterio de non catdlicos”; o
resto estarfa dedicado a capela, osario,
cuarto de autopsias, carreiras e muros.
Prevese que a sUa capacidade é mais
que suficiente para as necesidades de
Lérez e atriblenselle perspectivas de
futuro, pois cunha taxa mortalidade
anual estimada de 31,8 adultos e 14,3
de pdrvulos, non haberfa que remover
restos dos ali sepultados en vinte anos.*

Tratdbase dun espazo rectangular

44 Permanente, C, & Xeral, D. d. P.S. (1920). Acta de
sesién ordinaria da Comisién Provincial Permanen-
te da Deputacion de 02-03-1920.

45 Nos arquivos do Concello non consta e existencia
de tal expediente.

46 No acordo da Comision permanente provincial
indicase que se trata do arquitecto provincial, men-
tres que nas actas do Concello citase o arquitecto
municipal.

47 A obrigatoriedade de contar con espazos para non
catdlicos é unha norma establecida na lei de 29-
04-1855, recordada nas ordes de 28-02-1872 e
16-07-1888.

48 A ausencia desa prevision de futuro (establecida
no apartado primeiro, punto 5 da RO de 16 -07-
1888) no proxecto inicial do novo cemiterio de Lé-
rez foi motivo da stia devolucion polo gobernador
ao concello. Acta da sesion municipal de 25-11-
1919. Tamén Progreso, 26-11-1919.

cerrado por un muro de cachoteria
que reafirmaba a crenza de que os
mortos debian estar separados do
vivos ao tempo que se procuraba a
paz daqueles. A pedra empregada
na sua fabrica procedia dunha can-
teira préoxima, ao lado do camifio
que conduce ao rio.* No centro da
fachada principal, sitiase unha ele-
vada portada de perpiafios labrados
na que se abre un amplo acceso,
paso do mundo dos vivos ao dos
mortos, flanqueado por pilastras e
rematado nunha cornixa en cuxo
centro érguese unha cruz que nos
avisa de que estamos diante dun
cemiterio catdlico. A factura desta
non concorda coa portada o que
dd a entender que debeu ser colo-
cada anos despois de se rematar a
cornixa, xa fose por primeira vez ou,
0 mais probable, como reposicién da
primitiva cruz tras ser retirada por
incompatibilidade co caracter laico
que tiveron os cemiterios durante a
segunda republica. A porta, na sla
maioria de reixas de ferro, pecha o
recinto e evita o acceso indesexado
de animais.

A falta de documentacién impi-
denos cofiecer a planimetria proxec
tada do cemiterio polo que temos que
conformarnos co que se pode obter
da observacién actual. O que nos
parece cemiterio inicial, sen amplia-
ciéns posteriores, non é un cemiterio
axardinado organizado para paseo
familiar, pola contra, aproximase aos
camposantos de tipo arquitectdnico
urbanos.
Efectivamente, a existencia de duas
carreiras principais perpendiculares,
que se cruzan aproximadamente no

e reproduce esquemas

centro, lémbranos o cardo e o decu-
mano das cidades romanas. Esas e
outras carreiras paralelas, das que des-
tacan as perimetrais, dividen o total da
superficie en parcelas de tendencia
rectangular, adquirindo o conxunto un

49  Acta da sesion municipal de 01-06-1920.

aspecto de pequena cidade. Cidade
dos mortos, da memoria, que busca
perdurar no tempo.

Tal  como indicamos  anterior-
mente, os vecifios agrupados na Junta
Constructora del Cementerio™® foron
0s que, desde finais do 1918, se fixeron
cargo de sacar adiante o cemiterio novo,
pero deberon traballar neste sentido
con anterioridade, pois nese momento
xa dispofifan de difieiro suficiente para a
compra dos terreos e comezar as obras”’
que estaban orzamentadas en 14.811,73
pesetas®’. As achegas vecifiais, de difieiro
ou traballo, foron o principal medio de
financiamento. A cambio, cada partici-
pante recibfa unha parcela a perpetuidade,
que podia dedicar a tumba ou pantedn,
estaba exenta de tributos e poderfa
ceder ou vender se o desexase. Todas
esas atribuciéns estaban acreditadas
por un titulo de propiedade que recibfa
cada contribuinte. Na sléa cabeceira
figuraba en letras destacadas Cementerio
Parroguial Popular de Lérez e estaba asi-
nado por Leandro de Rio, daquela crego
da parroquia, como Presidente de la
Junta Constructora y Parroco encargado
del Cementerio. Ao pé do documento,
en letra miuda, figuraba un regulamento
que, polo seu interese e brevidade, trans-
cribimos integramente.

El Reglamento del Cementerio
de Lérez estd constituido por estos
articulos:

1.° Todos los que hayan contribuido

a la construccion de la Necrépolis, con
cualquier cuota o con trabgjos, tendrd
derecho a sepultura gratuita para si'y
SUs sucesores.

50 Esta é a denominacion madis frecuente, pero ao
longo do tempo, mesmo en documentos oficiais,
aparecen outras semellantes: Junta Organizadora
para la Construccion del Cementerio, Junta de
Construccién del Cementerio, etc.

51 Ver texto a que fai referencia a nota 35.

52 Dato que recollemos da acta da sesién da Comi-
sion Permanente da Deputacion Provincial do 02-
03-1920. No mesmo documento especificase que
o cemiterio edificarfase con fondos de la fabrica de
la Iglesia, suscripcién popular y subvenciones conce-
didas. Pero houbo outras fontes de financiamento
que se citan neste artigo.

2.2 Elterreno para panteones o sepul-
turas familiares, se venderd a precio de
costo teniéndose en cuenta la cantidad
inicial que se haya aportado para la
construccién de dicho Cementerio.

A construcidon do novo cemi-
terio lerezan, que obtivo axudas do
Concello e da Deputacion, debeu
espertar ilusién na parroquia ata o
punto de que os vecifios da Géndara
comprométense a arranxar eles
mesmos o camifio que dende ese lugar
conduce a Pontecabras a cambio de
que a subvencion de 100 pesetas que
lles concedera a Deputacién se trans-
ferise 4s obras do cemiterio.>®* Desde
América tamén se envian fondos.
As colonias de emigrantes galegos
da Habana, Montevideo, Bos Aires
e probablemente doutras cidades
americanas contribuiron a financiar
as obras do novo cemiterio. José
Benito Casas, filintropo pontevedrés
residente na capital arxentina, achega
unha cantidade que non podemos
precisar’®, en 1929, Francisco Vieitez,
a peticién da comisién vecinal de la

53 Permanente, C, & Xeral, D. d. P.S. (1920). Acta de
sesion ordinaria da Comision Permanente da De-
putacién Provincial do 09-06-1920.

54 Galicia: diario de Vigo, 24-12-1922. Tamén en Pro-
greso, 26-°2-1922.

parroquia, organiza unha colecta entre
a colonia de lerezdns na cidade por-
tefia que acadou a cifra de 730 pesos
arxentinos, pro mejoras del cementerio
de dicha parroquia®; segundo mani-
festacion vecifiais, José Filgueira Solla,
migrante en Cuba, promoveu unha
colecta entre lerezdns na Habana,
cuxo importe trouxo cando regresou
e serviu para adquirir o portal de ferro
da porta principal.

Polo xornal corufiés EI Orzdn®
sabemos que as obras do novo cemi-
terio comezaran en 1920, dato que
tamén publica a revista habaneira
Gdlicia®’. Nese mesmo ano, ademais da
compra e expropiacion dos terreos, xa
se construira a totalidade do muro de
cerramento e unha boa parte da por-
tada.*® O 31 de xaneiro do ano seguinte
realizouse un acto simbdlico de ben-
dicion dos terreos e do construido e,
en 1922, xa estaba case rematado®.
O camifio de acceso desde o lugar da
Piolla foi mellorado polo concello en
1924, ainda que o importe dos gastos
pagouse a comezos do ano seguinte.*
E como xa adiantamos, o traslado defi-
nitivo dos restos funerarios dende vello
cemiterio produciuse no ano 1930.

A administracion do novo cemi-
terio lerezan estivo a cargo dos vecifios
constituidos na Junta (Constructora) del
Cementerio Parroquial Popular de Lérez
presidida polo crego da parroquia.
Pero coa chegada da segunda republica
as cousas cambian. O regulamento
nacional de cemiterios de abril 1933,
que desenvolvia a lei de cemiterios
aprobada o ano anterior, establecia
que en cada concello haberia polo
menos un cemiterio municipal cuxa

55 Correo de Galicia (Bos Aires), 27-10-1929.
56 El Orzén, diario independiente, 09-06-1920.
57 Galicia, revista regional ilustrada, 17-07-1920.

58 Permanente, D. d. P C, & Xeral, D. d. P. S. (1920).
Acta de sesion ordinaria da Comisién Permanente
da Deputacion Provincial do 08-09-1920.

59 Acta da sesion municipal ordinaria do 04-08-1922.

60 El Diario de Pontevedra, 04-03-1925 e 17-03-
1925.

@
custodia, administracion, conservacion
e réxime de enterramentos eran da
exclusiva competencia do concello.
Desaparecia, asi, a presencia das auto-
ridades eclesidsticas que sé intervirfan
nos enterramentos se fosen requiridas
a tftulo individual por aquelas persoas
que o estimasen. O devandito regula-
mento tamén establecia que os con-
cellos poderfan incautar e expropiar
cemiterios parroquiais, accidn que
non aconteceu no caso de Lérez. Pero
estas novas circunstancias foron, pro-
bablemente, a causa de que se fixese
cargo do noso novo cemiterio a socie-
dade de agricultores Unién Agricola
de Lérez, que daquela intervifia activa
e amplamente no quefacer da vida
lerezd, pois en duas das suas actas de
1935¢" noméase unha comision para
levar a administracién do cemiterio e
tratase de darlle posesion ao un novo
sepultureiro. Tras o golpe militar de
1936, as cousas volven virar a favor
da Igrexa; con todo, ao noso entender,
esa deriva, e outras acciéns administra-
tivas que puideron levarse a cabo, non
debe alterar o recofiecemento real e
legal de propiedade vecifial do cemiterio
parroquial popular de Lérez.

Arquivo da Deputacién Provincial. Pontevedra.

Arquivo Municipal de Pontevedra. Libros de
actas de 1906 a 1940.

Biblioteca Dixital de Galicia (Galiciana).
Biblioteca Virtual Prensa Histérica.
Hispana. Hemeroteca Dixital.

Museo de Pontevedra. Fondo fotogréfico e
documental.

61 Na acta de Unién Agricola do 30 de marzo de
1935 dise: también se traté de la administracion
del cementerio y se acordé nombrar una comisién
para que redate unas bases para prebeer la plaza
de sepulturero siendo nombrados los compafieros
siguientes Juan Rodriguez, Ricardo Pacheco, Abeli-
no Bieites, José Beis y José Bto Pérez. Na do 29
de agosto de 1935: 3° asuntos administrativos, se
pasa a tratar de darle posesion al nuevo seputturero
y se acordd que se le de posesién el primero de
septiembre seguidamente se pasa a nombrar una
comisién para llebar la aministracion del cemente-
rio segun estdn las bases aprobadas i de acuerdo
con el cura de la parroquia siendo nombrados los
compafieros siguientes Juan Rodriguez, Juan Cons 'y
José Garcfa Estevez acompafiados del presidente y
secretario. Informacion facilitada por Pepe Alvarez,
ao que quedamos agradecidos.



